
L’INTÉRÊT DANS L’ISLAM

D’aprés l’Islam, l’intérêt li complétement interdit. Sa infolettre la ena
comme but pou expliker couma pou gère sa concept de l’intérêt la puisque
de nos jours, pe servi sa partout. 

Couma capav évite donner ek prend l’intérêt dan ene société ki deja basé
lor l’intérêt?

Hazrat Mirza Tahir Ahmad (rh) fine dire :

“Nou pe vivre dans ene system monétaire kot nou finne vinne
complétement sans défense ek li impossible pou pas engager dans sa
système l’intérêt la complètement. Ena bann cas kot nous kapave évite
l’intérêt et ena cas kot pas kapave éviter ditout. Alors, ceki nou capav
évité, nous bizin évité. Ena fois li vine ene décision individuel. Ena dimoune
plus ferme lor zot principes ek zot conduite puisque zotte pensé certaines
kitsoz évitable, tandis ki lezot dan meme situation pensé li pa évitable pou
zot. 

Mais banne situation ki bien clair ek bien établi, sa
bizin garde en-tête ek strictement évite prend ou
donne l’intérêt. »

Directive de Hazrat Massih Maoud (as) concernant
l'Intérêt Bancaire

Bizin rappelle aussi ki si l’Islam dans banne situation
particulier finne donne permission pou paye l’intérêt,
c’est zis pou banne zafaire essentiel, sans lekel, nous
la vie vinne bien difficile. Pas finne donne sa
permission la pou banne zafaire de luxe, sans lekel,
nous bien kapav vivre. Donc, kan nous pé pense pou
acheter kiksoz lor ‘hire purchase’, nous bizin bien
pose nous sa kestion la : Eski li essentiel pou moi et
mo famille ou sois mo kapav vivre sans sa ?

Hazrat Massih Maoud (as) finn dire bien
catégoriquement ki si ou dépose ou l’argent dan
la banque ek ou gagne l’intérêt lor la, sa l’intérêt
la li complétement interdit pou usage
personnel. Seul usage ki ou capav faire c’est pou
la cause de l’Islam et ainsi retourne li a Allah.

Hazrat Massih Maoud (as) finn ajouter ki : ‘bann kitsoz ki interdit pou
dimoune, pas interdit pou Allah. Li meme propriétaire ultime de tout
kitsoz. Donc, ou bisin retourne li a Allah ek meilleur façon retourne li
c’est retourne li dans religion ki represente Allah. Alors, si l’argent la
dépensé dans la cause d’Allah, pena problème. Parski de toute façon, li
pou alle gaspiyé, ek gaspillage l’argent li pas bon. Mais pou usage
personnel pou n’importe ki dimoune, sa li complétement interdit.

Bisin garde en tête aussi, ki sa l’argent l’intérêt la, meme si nous pe
donne sa dans service l’Islam, li pas considérer couma chanda ki ou
supposer payer tous les mois. Parski l’argent chanda nous donner de ceki
appartenir a nou et nous donner depi ene l’argent ki nous fine gagner a
travers banne moyens ki Allah fine permette et ki Halaal.  Puisque nous
pa gagne droit prend l’intérêt et li ene l’argent ki Haraam, donc pas
kapave considérer meme pou paye chanda ek sa. Bisin compran ki
l’argent l’intérêt enfait c’est ene l’argent ki jamais ti appartenir a nous
puisque pena personne ki propriétaire d’ene tel l’argent, sauf Allah. 

Ena aussi possibilité ki banne Ahmadi trouve zot impliqué dan banne
situation kot bizin passe par la banque ek so channels, par exemple dans
banne international trade. Dans sa cas la, li impossible pou pas passe a
travers la banque. Donc, sa situation la li clair et inévitable.

Ceki plis important c’est ki si jamais nous dans ene
situation kot nous pé obligé prend l’interet kuma
finne mentionner la haut, li important ki nous
distingue sa l’argent la bien clairement et ki nous
pas servi sa pou nous banne besoin personnel. Dans
so place, kuma finne dire, nous bizin donne sa dans
Jama’at et faire conner clairement ki c’est l’argent
l’intérêt. Jama’at lerla pou servi sa l’argent la zis
pou propagation l’Islam.

Ene fois finne demande le Messie Promis (as) ; ‘kouma li possible vivre dan
société sans l’intérêt’. Li ti dire : tou commandement capav être suivi.
Même si Allah ti empêche boire delo la terre, Li ti pou donne li depuis le
ciel. Li finn aussi donne sa l’exemple la : banne commerçants dire zot
obligé koz menti pou vende zot produits, bann travailleur dire zot obligé
prend pot-de-vin pou survivre. Mais si accepté tou sa excuses la, be lerla
nous pe désobéir Quran. En vérité, Allah Li-même Li ouvert chemins pou
banne vrais croyants. (Fiqhul Masih, p. 321-322)

En vérité, le Prophète (saw) finne même enseigner ki bisin évite meme tou
tipti formes de l’intérêt. 

Si ene dimounn pe mort de faim ek li pas trouve narien excepté la chair
porc, li capav manzé pou survivre. Mais l’intérêt li pas permisible du tout.
Par sa, nou capav comprend a ki niveau pas finne permette prend l’intérêt
dans l’Islam

Musleh Maoud (ra) Farmudate Musleh Maoud, p.307)

